
A COHESIÓN 
É unha propiedade que trata de como se enlazan as distintas partes e oracións do texto entre si. Para 
cohesionar un texto: 

a) Non repitas palabras, para iso: 

- Utiliza a sinonimia. 
Ex. Enunciado non cohesionado: A narración consiste en narrar unha historia. 
Enunciado cohesionado: A narración consiste en contar unha historia.
 
- Substitúe por pronomes, determinantes e adverbios : 
Ex. "O libro é de Marta. Dállo a ela. ("Substitúe" a "libro" e "ela" substitúe a "Marta": llo). 
Este verán irei a Cadaqués, alí viven os meus curmáns ("alí" substitúe a "Cadaqués"). 
Andrés ten sorte: a súa noiva é moi simpática ("a súa" refírese a "Andrés". 

c) Non uses palabras comodín (Ex. Cousa, facer...). 

d) Utiliza correctamente os conectores: pero, e, aínda que, tamén… 

Estes 2 textos presentan erros na súa redacción. Sublíñaos e reescríbeos correctamente. 

TEXTO A: repetitivo e desordenado. Amáñao 

Nese momento, Carlos, que estaba moi nervioso, chamou por teléfono a Luisa, irmá do seu alumno 
Andrés, porque quería ver a Luisa. Luisa díxolle a Carlos que nese momento non podía. Entón Carlos 
chamou por teléfono ao seu alumno Andrés para que convencese a Luisa; pero Andrés non estaba na 
casa. Desesperado, chamou por teléfono a Pedro, compañeiro da infancia; por sorte, Pedro estaba na  
casa. Carlos díxolle a Pedro que necesitaba falar con el. Carlos e Pedro quedaron en verse á beira da  
estación. A estación estaba nos arredores da cidade, polo que deberían tomar un autobús; pero a Carlos 
non lle gustaba o autobús e decidiu ir no seu propio coche. 

TEXTO B: enunciados desordenados. Ponlle un pouco de coherencia e cohesión. 

O motorista non entendía as turistas. As turistas oíron un ruído de motor. As turistas ían nun coche 
alugado. As turistas non tiñan mapa . Ía moito frío e chovía. O coche quedou sen gasolina. Unha moto 
parou onda o coche. As turistas estaban preocupadas. A estrada discorría por un monte escuro e 
despoboado. As turistas non coñecían o idioma daquel país. As turistas non coñecían a estrada. Había 
unha aldea a dez quilómetros. Eran as catro da mañá . As turistas falaron entre si. As turistas tiñan medo. 
As turistas non entendían o motorista.


